
Көз карандысыз эгемендүү Кыргызстан 1991-жылдан бери рыноктук мамилелер менен 
бирге жаңы саясий демократияны түзүү максатында социалдык-саясий, экономикалык, pyxa- 
ний турмушта радикалдуу реформаларды жүргүзүп жатат. Кыргызстандын саясий система- 
сынын негизи Кыргыз Республикасынын Конституциясында белгиленген. Аныны маанилүү 
жобосу катары эгемендүүлүктү таануу, адам укугунун негиздери, бийлик бөлүштүрүү прин- 
цибин карасак болот [4, c. 107]. Жаңы саясий институттар президенттик институт, парламен
таризм институту, ошондой эле “демократия”, “рынок”, “атуулдук коом” ж.б. социалдык 
институттары түзүлүп иштей баштады. Бүгүнкү күндө биздин өлкөнүн илимий чөйрөсүндө 
жаңы социалдык-саясий институттардын калыптанышы жана өнүгүшү регионалдык, улуттук 
өзгөчөлүктүн призмасы аркылуу түшүндүрүлөт; ал эми мындай түшүнүлбөй, азыркы батыш- 
тык саясий маданияттын механикалык чапталган копиясы (көчүрмөсү) катарында түшүнгөн- 
дө туура болбойт, анткени дүйнөнүн көпчүлүк мамлекеттериндеги интенсивдүү саясий жа
цылануу жана трансформациялоо тажрыйбасы көрсөткөндөй, конкреттүү этникалык түзү- 
лүштөрдүн айырмалаарын, өзгөчөлүктө жана менталитеттерин эсепке албай жүргүзүлгөн өз- 
гөртүп жаңыртуулар терс натыйжаларга алып келиши мүмкүн экендигин тажрыйба көрсөттү. 
Белгиленген проблеманын келип чыгышынын дагы себептери бар: постсоветтик мейкиндик- 
теги өлкөлөрдө, анын ичинде Кыргызстанда да, жаңы саясий демократияга өтүү, дүйнөлүк 
тажрыйба көрсөткөндөй, өзүнөн өзү саясий системаны институтташтырууну камсыз кыла 
албайт; “жабык” (тоталитардык) коомдон “ачык” (демократиялык) коомго өтүү тажрыйбасы 
саясий институттардын калыптанышында өзүнө татаалдыктарды, карама-каршылыктарды 
чогултуп турат жана ири социалдык чыгымдарды камтыйт; бул маселелерди чечүү кээде күч 
колдонуу менен коштолот. Ошондуктан мурдагы советтик республикалардагы мамлекеттик 
саясаттын жана демократташтыруу процессинин өз apa диалектикалык байланышын изилдеп

билүү, алардын саясий системасын салыштырып анализдөө, жана дагы саясий теориялык 
көзкараш менен алардын жалпылыгын, өзгөчөлүгүн, айрым жекелигин аныктоо да өзүнчө 
көңүл бурууга арбыйт [6, с.47].

Кыргызстандагы саясий системаны саясий жаңылоо - өткөн советтик системалар (де- 
мократиялык традициялардын болбогондугу, саясий элиталардын авторитардык ойлом) ме
нен көп шартташкан бир топ объективдүү (адаттагы) кыйынчылыктарга жана каршылыктар- 
га урунууда; ошондой эле модернизациялык процесстер (коррупция, саясий элиталардын 
таптык күрөшү, трайбализм, мамлекеттик институттардын алсыздыгы) коштогон терс кубу- 
луштар да кагылышууда. Кыргызстандын эгемендүүлүгүнө жыйырма алты (1991-2018) жыл- 
дан ашты, ошондой болсо да өлкөнүн мамлекеттүүлүгүнүн алсыздыгы жана саясий система- 
сынын туруксуздугу, саясий чөйрөдөгү консервативдүү (эскиче ой жүгүртүү), жетекчиликте- 
ги авторитардык стиль (таандык каражаттар) жана начар демократиялык саясий маданият 
жашап жатат [2, 14-б.]. Ушундан улам Кыргызстан коомун демократташтыруунун методоло- 
гиясына саясатчылар, тарыхчылар жана башка окумуштуулар көп кызыгышууда.

Эгемендүүлүк мезгилиндеги Кыргызстандын саясий системасынын өзгөрүшүнө бий- 
ликтин мүнөзүнүн өңүтүнөн алып караганда мамлекеттик башкарууну калыптандыруу жана 
өнүктүрүү процесси шарттуу түрдө беш баскычты басып өттү десек болот [1, 22-б.]:

Биринчи баскыч - 1990-1992-жылдар - советтик-тоталитардык саясий системадан 
акаевдик-авторитардык саясий системага өтүүнүн башталышы, мамлекетти башкарууну пре- 
зиденттик республика формасынын калыптанышы.

Экинчи баскыч - 1993-жыл - Жаңы Конституциянын кабыл алынышы менен мамле- 
кеттик бийликтин үч бутагынын ортосундагы бирин-бири кармап турууу жана тең салмак- 
туулук принцибинин юридикалык жактан, тактап айтканда, мыйзам чегинде орношу жана 
президенттик бийлик укуктарынын азайышы;

Үчүнчү баскыч - 1994-2005-жылдар - Конституцияга тынымсыз жана өжөрлүк менен 
бийлик тарабынан таңууланган өзгөртүүлөрдү кийирүү жолу менен президенттин бийлик 
укуктарынын кескин түрдө көбөйүшү жана акаевдик-үй-бүлөлүк-авторитардык саясий ре- 
жимдин орношу;

Төртүнчү баскыч - 2005-2010-жылдар - бакиевдик-кландык-кылмыштуу башкаруу сис- 
темасынын орношу, монархиялык башкаруунун негизги элементтеринин киргизиле башта- 
лышы;

Бешинчи баскыч - 2010-жылдардан баштап - мамлекетти башкаруунун парламенттик 
республика формасына өткөрүүнүн укуктук негиздеринин түзүлүшү жана президенттин бий- 
лик укуктарынын кескин түрдө кыскарышы.

Эгемендүүлүк мезгилинде Кыргызстандын мамлекеттик бийлик системасынын жаңы 
моделин калыптандырууга жана өнүктүрүүгө орчундуу таасир эткен маанилүү окуяларга тө- 
монкүлөр кирет:

- Конституциянын кабыл алынышы жана ага киргизилген өзгөртүүлөр;
- Парламенттик жана президенттик шайлоолор;
- Күч колдонуу жолу менен мамлекеттик бийликтин эки жолу алмашышы.
Бул окуялар коом менен бийликтин ортосундагы өз ара мамилелердин негизги прин- 

циптерин ачыкка чыгарып, өлкөдөгү саясий режим менен саясий системанын авторитардык 
же демократиялык болуп чукул өзгөрүшүнө түздөн-түз таасир этишкен.

Коомдо саясий реформа менен экономикалык реформа тең жүргүзгөн учурда гана, алар 
бири-бирине кызмат көрсөтүп, бири-бирин колдоп эриш-аркак жүргүзүлгөндө гана коомдун 
саясий системасындагы түп-тамырынан берки өзгөрүүлөр алдыга койгон максаттарына же- 
түүсү жана эл күткөндөй натыйжалуу жыйынтыктарды берүүсү мүмкүн. 1985-жылы баштал- 
ган кайра куруу мезгилинен эле жанданып, жыл өткөн сайын алдыга озуп кеткен саясий ре
форма, Кыргызстан эгемендүүлүккө жеткенден кийинки алгачкы жылдарда, 1990-1993- 
жылдары да алдыда болуп, базар мамилелерине өтүүдөгү экономикалык өзгөрүүлөрдүн сая- 
сий-укуктук базасын түзүп, жалпы эле коомдун ылдам темп менен алдыга өнүгүшүнө ыңгай- 
луу шарттарды түзуп берип турган. Бирок 1994-жылдан тарта улам артта кала баштаган сая-



сий реформа 1996-жылдан кийин социалдык-экономикалык өнүгүүнүн биротоло бөгөтүнө 
айланган [5, с.65].

Жогору жактан таңууланган саясий реформанын авторлорунун расмий жарыялаган 
«үлгүсү» менен анын ишке ашырылган практикасынын ортосундагы ажырым абдан эле чоң 
болгон. Баарынан да коомдун саясий системасы менен саясий режимин өзгөртүүнүн расмий 
жарыяланган «теориялык-демократиялык модели» менен анны жарыя кылган президенттин 
«авторитардык моделдин» ортосунда айырмачылыктар болгон. Кыргыз коомунун эгемен- 
дүүлүк мезгилиндеги саясий өзгөрүүсүнүн жана өнүгүүсүнүн мүнөзү мына ушуну менен тү- 
шүндүрүлөт [7, с.143].

Президенттик башкаруу институтун киргизүү маселеси Кыргызстанда он экинчи ирээт 
шайланган Кыргыз ССР Жогорку Советинин 1990-жылдын 22-сентябрында башталган 2- 
сессиясынын күн тартибине киргизилген. Маселени ушундайча чечүүнун демилгечиси ката
ры, ушул сессия болоор алдында, 1990-жылы 18-сентябрда «Советская Киргизия» гезитине 
басылып чыккан «Кыргызстандагы демократиялык жаңылануу үчүн, жарандык ынтымак 
үчүн» деген билдирүүгө кол коюшкан 114 реформачыл депутаттар болушкан.

Азыркы дүйнөнүн саясий өнүгүүсүнүн башкы тенденциясы катарында ааламдашуунун 
көрүнүп-билинишинин демократташтыруу болуп саналат. Демократия узак тарыхый жолду 
басып өтүп, азырынча дагы башкаруунун эң идеалдуу формасы эмес, бирден бир жалгыз 
альтернативасы болуп калууда, ал адамдык инсанга белгилүү эркиндикти, адамга саясий, 
экономикалык жана гуманитардык укуктарды камсыз кылат. Демократияга умтулуу, аны 
жакшыртуу - республикада саясий модернизациялоо процесстеринин маанилүү көрүнүп- 
билиниши болот. Парламенттик формадагы башкаруу шарттарында Кыргызстан коомунун 
саясий системасы саясий модернизациялоодо, либералдык-демократиялык баалуулуктарды 
реализациялоодо эффективдүүлүккө ээ болот.

Кыргыз Республикасынын демократиялык жаңыланышынын өнүгүүсүнүн келечеги - 
эгемендүү Кыргызстандын өткөн коомдук-саясий тарыхын терең талдоонун жана азыркы 
саясий реалдуулугун изилдөөнүн негизинде белгилениши мүмкүн. Саясий жаңылануунун 
ийгилигине социомаданий, геосаясий, экономикалык, ички саясий факторлор чоң таасир бе- 
ришет. Булар саясий окуялардын мындан аркы эволюциялык өнүгүүсүн “алдын ала аныктап” 
коюшат. Ошондуктан Кыргыз Республикасында мындан ары саясий жаңыланууну жүргүзүү 
үчүн саясий системанын бардык подсистемасын, атап айтканда, экономикалык, саясий, ма- 
даний, социалдык, укуктук системаларды өз убагында реформалоо керек. Парламенттик 
формадагы башкаруу шарттарында Кыргызстан коомунун саясий системасы саясий модер- 
низациялоодо, либералдык-демократиялык баалуулуктарды реализациялоодо натыйжа- 
луулукка ээ болот [2, 18 -б.].

Өткөөл мезгилдин саясий турмушунда өлкөбүз демократташтыруу шарттарында болуп 
калды, демократташтыруу “таңууланган”, фактыланган”, “реформистикалык”, “революция- 
лык” сыяктуу бир канча этапты басып өттү. Кыргызстандагы конституциялык реформалар 
саясий күчтөрдүн катышы ар жолу конкреттүү экендигин көрсөтөт. Ошол эле учурда өлкөдө 
саясий системаны жаңылоо процесси эң тез өнүгүүдө. Кечээ бузулгус жана табигый болгон 
нерсе бүгүн эле анахронизм болуп калат. Ошентип, Конституцияга өзгөрүүлөрдү шашылыш 
киргизүү азгырыгына берилип, өлкө “Конституциялык реформалар” аркылуу тобокелге ба- 
рууда.

Демократиялык реформалардын ийгилиги Кыргыз Республикасынын саясий система- 
сынын түзүлүшүнүн өзгөчө шарттарынан келип чыгат. Алардын ичиндеги негизгилери бий- 
ликтин чыныгы институттарынын дагы эле сакталып келаткан төбөлдүгү, анын ичиндеги 
аймактык-кландык жана «үй-бүлөлүк» топтор. Бул Кыргызстанда жүргүзүлүп жаткан демок- 
ратиялык реформалардын ыраатсыздыгына жана толук каандуу эместигине алып келет. 
Анын натыйжасы болуп мамлекеттеги ички саясий туруктуулукту колдоо жана бекемдөө 
муктаждыгы менен акталган авторитардык багыттардын өсүшу эсептелет [3, 65-б.].

Эгемендүүлүктүн алгачкы жылдары башкаруучулар үчүн, айрыкча карапайым эл үчүн 
чоң стресс болду. Кандай гана саясий система болбосун минусу жана плюсу менен иштейт.



Кептин баары таштын кайсы жагында ооганында. Эгемендиктин 30 жылдыгы Кыргызстан 
үчүн жылаңач эркиндикти берди.

Президенттер татыктуу иштедиби:
1-президент учурунда алгачкы 3-4 жылында Эгемендүүлүктү сактоо иш-аракети ак 

дилден жүрдү. Легендарлуу парламенттин чоң салымы алгачкы мыйзамдарды кабыл алга- 
нында, 1 -Конституцияны тартуулаганында. Россиянын Мамлекеттик Думасынын төрагасы 
Руслан Хазбулатов мыйзамдарга өзүнүн баасын берип, Кыргызстандын мыйзамдары өзүнүн 
салмактуулугу менен кыйла бизден да астыга кетти деген.

30 жылдын аралыгында 3 мамлекеттик төңкөрүш болду. Күнөө бир президентте эмес, 
бийликтин бутагы болгон 3 бийликте тең бар. 3 бийлик тең функционалдык милдетин аткар- 
бай жеке чөнтөктөрү үчүн иштешти. 30 жылдын аралыгында Кыргызстандын башына келип 
кеткен 5 президенттин мойнунда кыргыз элинин каны бар. Бир да президент туруктуу идео
логия үчүн аракет кылган жок. Манастын 7 осуяты деп ооз жүзүндө айтылып, мектептин 
окуучуларына жаттатканы болбосо анын жүзөгө ашышын көзөмөлдүккө алышкан жок.

Кыргызстандын боорун көтөрө албай жаткандыгы саясий-экономикалык кризистен чы- 
га албай жаткандыгы. Экономикалык маселени унутта калтырып саясат менен алек болгон 
мамлекетте жылыш эч качан болбойт: Бул бизге кандай көйгөйлөрдү алып келди: Адегенде 
эле 1991-жылдагы менчиктештирүү саясаты 70 жыл бою чогулткан байлыкты, экономиканы 
талкалады.

Биз айтабыз Кыргызстандын эли бай, мамлекет жарды деп. Жок. Калктын 70% жакыр- 
чылыкта жашаган элди эч качан бай айтууга мүмкүн эмес. Дагы кудайга шүгүр, 1996-жылы 
киргизилген жергиликтүү өз алдынча башкаруу системасы кандайдыр бир деңгээлде балан- 
сты кармап турат. Бул башкаруунун өкүлдөрү өз алдынчылык талкаланган чарбаны мурастоо 
менен келди дешет.

Өлкөнү кантип өргө сүйрөйбүз деген суроо ар бир Кыргызтандын жараны үчүн түй- 
шөлткөн суроо. Эртеңкиден үмүт үзбөйлү. Ата-бабадан мураска калган аймагыбызды, улут- 
тук дөөлөттөрүбүздү көздүн карегиндей сактайлы. Ошондуктан Кыргыз Республикасынын 
Конституциясынын авторитетин жогорулатуу эң биринчи мааниге ээ. Конституциялык- 
укуктук мамилелерди жакшыртууда негизги акцент Кыргыз Республикасынын колдонулуп 
жаткан Конституциясын өзгөртүүгө эмес, дүйнөлүк практикада кабыл алынган анын прин- 
циптерин жана нормаларын реалдуу турмуштун керектөөлөрүнө карата ийкемдүү 
өнүктүрүүгө багытталышы керек.

